
Şagird nailiyyətlərinin qiymətləndirilməsi beynəlxalq təcrübədə 

225 Azərbaycan Respublikasının Təhsil İnstitutunun Elmi əsərləri, Cild 85, № 4, 2018 

TƏHSİLDƏ MONİTORİNQ VƏ QİYMƏTLƏNDİRMƏ 

UOT 373.3/5. 

Arzu Nemət qızı Baxşəliyeva 

fəlsəfə doktoru hazırlığı üzrə doktorantı 

Azərbaycan Respublikasının Təhsil İnstitutu 

ŞAGİRD NAİLİYYƏTLƏRİNİN QİYMƏTLƏNDİRİLMƏSİ BEYNƏLXALQ 

TƏCRÜBƏDƏ 

Aрзу Неймат Бахшалиева 

докторант по подготовке доктора наук по философии 

Институт Образования Азербайджанской Республики 

ОЦЕНИВАНИЕ ДОСТИЖЕНИЙ УЧАЩИХСЯ 

В МЕЖДУНАРОДНОЙ ПРАКТИКЕ 

Arzu Nemat Bakhshaliyeva 

Doctoral student on the PhD program in philosophy of the Institute 

of Education of the Republic of Azerbaijan 

ASSESSMENT OF STUDENT ACHIEVEMENTS IN INTERNATIONAL PRACTICE 

Xülasə: Məqalədə inkişaf etmiş bir sıra dünya ölkələrinin pedaqoq, psixoloq və metodistlərinin şagird 

nailiyyətlərinin summativ qiymətləndirilməsi problemi ilə bağlı söylədiyi fikirlər, apardıqları araşdırmalar və 

əldə etdikləri nəticələr tədqiq olunmuş, onların fikirləri geniş şəkildə şərh edilmişdir. 

Açar sözlər: qiymətləndirmə, nailiyyət, məzmun, standart, kurikulum, summativ qiymətləndirmə, 

ölçmə, test, nəticə, keyfiyyət. 

Резюме: В статье изложены выводы исследований педагогов и психологов по проблеме сумма-

тивного оценивания успеваемости учащихся в ряде развитых стран мира, и широко изучены их ре-

зультаты. В данной статье широкое освящение получили взгляды и соображения экспертов. 

Ключевые слова: оценивание, достижения, содержание, стандарты, курикулум, суммативное 

оценивание, измерения, тест, результат, качество 

Summary: The article outlines the findings of researchers and psychologists on the problem of 

summative assessment of student achievements in a number of developed countries around the world, and 

their conclusions have been widely studied and their views and opinions have been widely commented. 

Key words: assessment, achievement, content, standards, curriculum, summative assessment, 

measurement, test, result, quality 

Ümumtəhsil müəssisələrində şagird nai-

liyyətlərinin qiymətləndirilməsi problemi hər 

zaman aktual məsələlərdən biri olmuşdur. Bu 

məsələ təhsili idarəedənləri, pedaqoq, psixoloq 

və metodistləri daim düşündürmüşdür. Tanınmış 

pedaqoq, psixoloq və metodistlərin əsərlərində 

problemlə bağlı müəyyən fikirlər söylənsə də, 

bu günədək problem tam həllini tapmamışdır. 

Son illərdə şagirdlərin təlim nailiyyət-

lərinin məktəbdaxili qiymətləndirilməsi sistemi-

ni təhsildə aparılan islahatın tələblərinə müvafiq 

təkmilləşdirmək barədə pedaqoji mətbuatda sil-

silə çıxışlar və müzakirələr gedir. Bu da təsadüfi 

deyildir. Şagird nailiyyətlərinin məktəbdaxili 

qiymətləndirilməsinin didaktik vəzifələrini düz-

gün müəyyən etmək üçün bu çıxışlar və müzakir-

ələr çox vacibdir. Şagird nailiyyətlərinin mək-

təbdaxili qiymətləndirilməsi anlayışının aydın 

dərk edilməsi, bu problemin elmi əsasda həll 

edilməsi çox mühüm məsələdir. Uzun illərdir bu 

məsələ pedaqoqlar və metodistlər arasında müba-

hisə mövzusu olmuşdur. Həmin mübahisələrin 

nəticəsidir ki, pedaqoq alimlər hələ də bu anlayı-

şa tərif verə bilməmişlər. Şagirdlərin təlim nailiy-

yətlərinin məktəbdaxili qiymətləndirməsinin yeni 

sisteminin yaradılması nəzəri pedaqogikanın və 

pedaqoji praktikanın ən aktual problemlərindən 

olaraq qalmaqdadır. Məsələyə aydınlıq gətirmək 

üçün pedaqoji, psixoloji və metodik ədəbiyyatda 

araşdırmalar aparmağı qarşımıza məqsəd qoyduq. 

Şagird nailiyyətlərinin qiymətləndirilməsi 

problemi o qədər də sadə və asan iş deyildir. 

Azərbaycan pedaqogika elmində şagird nailiyy-

ətlərinin summativ qiymətləndirilməsi prob-

leminin hər hansı prinsip, metod və vasitələrlə 

həyata keçirilməsi, onun vəzifələri, funksiyaları, 

tətbiqinə qoyulan tələblər barədə elmi, pedaqoji 

və psixoloji cəhətdən əsaslandırılmış fikir söy-

lənilməmişdir. Bunla belə hər şeydən əvvəl bu 

istiqamətdə beynəlxalq təcrübəni nəzərdən ke-

çirmək, xarici ölkələrin pedaqoq və psixoloq-

larının irəli sürdüyü fikirləri də bilmək tədqiqat 

baxımından çox maraqlıdır. 

Rusiya Federasiyasının pedaqoq və psixo-

loq alimləri Ş.A. Amonaşvili, V.M. Polonski, 

N.V. Seleznev, Q.Y. Ksenzova, N.N. Dikanskaya, 

E.V. Qerasimenko, Q.Ç. Taxtavışeva və başqaları 

[1-6] öz tədqiqatlarında şagird nailiyyətlərinin 

qiymətləndirilməsi, müəllimlərin qiymətləndirmə 

fəaliyyətinə verilən tələblər barədə dəyərli fikirlər 

söyləmişlər. 

Ş.A. Amonaşvili hesab edir ki, qiymətlən-

dirmə bir şəxs tərəfindən həyata keçirilən fəaliy-

yətidir. Alim qiymətləndirməni fəaliyyətin gedi-

şinin və ya nəticəsinin müəyyən edilmiş stan-

dartlara uyğunluğunun ölçülməsi prosesi kimi 

izah edir [1]. Ş.A. Amonaşvili qiymətləndirmə 

prosesinin funksiyaları arasında stimullaşdırıcı 

funksiyaya xüsusi diqqət yetirir, qiymətləndir-

mənin şagirdin öyrənmə fəaliyyətinin motivasi-

yası üçün güclü vasitə olduğunu qeyd edir. Mü-

əllifin fikrincə qiymətləndirmə prosesində şa-

girdlərin bilik, bacarıq və vərdişlərin keyfiyyət-

ləri qiymətləndirməli, inkişafa ehtiyac olan mə-

qamlar qeyd edilməli və pedaqoji prosesin tək-

milləşdirilməsi üçün müvafiq yollar göstərilmə-

lidir [1]. 

V.M. Polonski qiymətləndirmə fəaliyyətini 

şagirdlərin biliyinin qiymətləndirilməsi prosesi 

olduğunu iddia edir. O, qiymətləndirmə pro-

sesinin şagirdlərin mövcud biliklərinin təlim pro-

sesində əldə olunması qabaqcadan planlaşdırıl-

mış bacarıqların yetərliliyini müəyyənləşdirmək-

dən ibarət olduğunu bildirir [4]. V.M. Polonski-

nin fikrincə, şagirdlərin biliklərin qiymətləndiril-

məsi təlim-tərbiyə prosesin vacib bir hissəsidir. 

V.M. Polonski məktəb təcrübəsindən bəhs edərək 

yazır: “Bəzi müəllimlər üçün qiymətləndirmə 

obyekti - şagirdlərin öyrəndiyi faktiki material, 

digərləri üçün - şagirdlərin öyrəndiyi bilikləri 

təcrübədə tətbiq etmək, üçüncüləri üçün isə - 

yeni problemləri həll etmək üçün şagirdlərin 

öyrəndiyi bilikləri ötürmək bacarığıdır.” [4]. 

N.V. Seleznev öz tədqiqatında qeyd edir 

ki, qiymətləndirmə fəaliyyəti təhsil prosesinin 

bütün mərhələlərinin vacib tərkib hissəsidir, 

yalnız müstəsna mərhələ deyil. Müəllifin fikrin-

cə, müəllimin qiymətləndirmə fəaliyyətinin əsas 

məqsədi, şagirdlərdə qarşılıqlı hörmət hissini 

inkişaf etdirmək, onların sahib olduğu dəyərləri 

görmək üçün obyektiv şəraiti təmin etməkdən 

ibarətdir. N.V. Seleznev qiymətləndirmə zamanı 

şagirdlərin biliyinin həcmi, dərinliyi, müstəqilli-

yi və təsir göstərdiyi dəyərə uyğunluğu kimi 

göstəricilərin diqqətdə saxlanılmasının əhəmiy-

yətini xüsusi vurğulayır. Alimin fikrincə, müəl-

limin qiymətləndirmə fəaliyyətində bu göstərici-

lərin nəzərə alınması şagirdin nailiyyətləri barə-

də daha ətraflı, əhatəli məlumatın əldə olunma-

sına imkan verər [5]. 

Digər rus tədqiqatçısı Q.Y. Ksenzova mü-

əllimin qiymətləndirmə fəaliyyətinin əsas məq-

sədinin şagirdlərdə adekvat özünüqiymətlən-

dirmə bacarığının inkişaf etdirilməsi olduğu qə-

naətindədir. Müəllif müəllimin qiymətləndirmə 

fəaliyyəti ilə istifadə etdiyi pedaqoji texnolo-

giyalar arasındakı əlaqəliliyin diqqətdə saxlanıl-

masının zəruri olduğunu qeyd edir. Eyni zama-

nda Q.Y. Ksenzova müəllimin qiymətləndirmə 

fəaliyyətinin özünüinkişafa, şagirdin fərdi in-

kişaf səviyyəsini ölçməyə xidmət etməli olduğu-

nu söyləyir [3]. 

N.N. Dikanskaya və E.V. Qerasimenko öz 

araşdırmalarında şagirdlərin təlim nailiyyətləri-

nin obyektiv qiymətləndirilməsinin hər zaman 

təhsilin ən mürəkkəb problemlərindən olduğunu 

qeyd edirlər. Tədqiqatçılar iddia edirlər ki, qiy-

mətləndirmədə obyektivliyi təmin etmək üçün 

müəllimin qiymətləndirmə fəaliyyəti dəqiq 

müəyyən olunmuş meyarlara əsaslanmalıdır. 

Eyni zamanda tədqiqatçılar təhsil prosesinin nə-

ticələri haqqında daha təfərrüatlı məlumat əldə 

etmək üçün təlim nailiyyətlərinin təhlili zamanı 

ənənəvi metodlarla yanaşı müasir informasiya 

texnologiyalarından da istifadə olunmasını məq-

sədəuyğun hesab edirlər [2]. 

Q.Ç. Taxtamışeva öz araşdırmalarında şa-

gird nailiyyətlərinin qiymətləndirilməsinin əhə-

miyyəti xüsusi qeyd edir. O yazır ki, “əgər mü-

əllimə öz təlim fəaliyyətinin nəticəsi məlum 

deyilsə, o dərs dediyi şagirdlərin nəyi düz, nəyi 

səhv etdiklərini bilmirsə, bu zaman o qarşıya 

qoyduğu təlim məqsədlərinə nail olmaqda 

çətinliklərlə üzləşir, nəticədə onun işləmək üçün 

mənəvi stimulu azalır.” Q.Ç. Taxtamışevanın 

fikrincə, müəllimlərin dərsdə müxtəlif qiymət-

ləndirmə üsullarından istifadə etməsi, şagird-

lərin təlim nailiyyətləri barədə daha əhatəli və 

düzgün məlumatların əldə olunmasına geniş im-

kanlar yaradır. Alim iddia edir ki, müəllim təlim 

prosesində şagirdləri dinləməli, müşahidə etmə-

li, onlara yazılı tapşırıqlar verməli və sonda şa-

girdin təlim fəaliyyəti barədə qərara gəlməli, 

onu qiymətləndirməlidir. Bu zaman şagirdin nə-

ticələrinin planlaşdırılmış təlim məqsədlərinə nə 

qədər uyğun olduğu barədə fikir söyləmək olar. 

Əks halda şagirdin bilik və bacarıqlarının qiy-

mətləndirilməsində xətalar yol veriləcək, yazıl-

mış qiymət formal xarakter daşıyacaqdır [6]. 

Beləliklə Rusiya Federasiyasının pedaqoq 

və psixoloqlarının araşdırmalarının təhlili belə 

qənaətə gəlməyə imkan verir ki, bu vaxta kimi 

ümumtəhsil məktəblərində şagirdlərin təlim nai-

liyyətlərinin qiymətləndirilməsi məsələsi, ümu-

mi pedaqoji aspektdə araşdırılmış, müəyyən el-

mi-pedaqoji ümumiləşdirmələr aparılmışdır. La-

kin ümumi təhsil məktəblərində şagird nailiy-

yətlərinin summativ qiymətləndirilməsi tədqiqa-

ta edilməyib, ayrıca tədqiqat mövzusu kimi bu 

vaxta kimi araşdırılmamışdır. 

Şagird nailiyyətlərinin summativ qiymətlən-

dirilməsi problemləri ilə bağlı ABŞ-ın, Böyük 

Britaniya və Avstraliyanın tədqiqatçı alimləri P. 

Black, D. Wiliam, C. Garrison, M. Ehringhaus, S. 

Chappuis, J. Chappuis, N. Glazer, C. Moss və 

başqaları [7-12] geniş tədqiqatlar aparmış, prob-

lemin elmi-pedaqoji cəhətdən şərhini verməyə 

çalışmış və problem haqqında dəyərli fikirlər 

söyləmişlər. 

ABŞ tədqiqatçıları Catherine Garrison və 

Michael Ehringhaus şagird nailiyyətlərinin sum-

mativ qiymətləndirilməsi barədə öz məqalə-

lərində marqlı fikirlər söyləmişlər. Alimlər ya-

zır: “Summativ qiymətləndirmələr mütəmadi 

olaraq müəyyən bir nöqtədə şagirdin nə bildiyi-

ni və bilmədiyini müəyyən etmək üçün keçirilir. 

Summativ qiymətləndirmə şagirdin öyrənmə sə-

viyyəsinin məzmun standartlarına uyğunluğunu 

ölçmək üçün bir vasitədir.” [9]. Alimlər summa-

tiv qiymətləndirmədən əldə olunan məlumatların 

öyrənmə prosesinin müəyyən aspektlərini dəyər-

ləndirmək üçün istifadə edilməsinin vacibliyini 

qeyd edirlər. Həmçinin summativ qiymətləndir-

mə tətbiq olunan tədris plan və proqramlarının 

effektivliyini, məktəblərdə təlim prosesinin tək-

milləşdirilməsinə dair hədəfləri müəyyən-

ləşdirmək üçün bir vasitə olduğunu yazırlar [9]. 

Stephen Chappuis və Jan Chappuis -in 

tədqiqatlarında da şagird nailiyyətlərinin sum-

mativ qiymətləndirilməsi ilə əlaqədar maraqlı 

fikir və mülahizələr söylənilmişdir. Tədqiqatçı-

lara görə, “Şagird nailiyyətlərinin summativ 

qiymətləndirilməsi təhsil proqramlarının effek-

tivliyi və məktəbdə təlimin keyfiyyəti barədə 

qərar qəbul etmək üçün istifadə olunur.” [8]. 

Tədqiqatçılar belə bir ümumi nəticəyə gəlmişlər 

ki, “Summativ qiymətləndirmənin məqsədi tət-

biq olunan təhsil proqramlarını məktəb və sinif 

səviyyəsində şagirdlərin mənimsəmə səviyyəsi-

ni ölçməkdir. Öyrənmənin qiymətləndirilməsi 

kimi istinad edilən summativ qiymətləndirmə 

rəsmi qiymətləndirmədir, onun nəticələri sənəd-

ləşdirilir.” [8, 15]. 

Buradan da göründüyü kimi, şagird nailiy-

yətlərinin summativ qiymətləndirilməsi təhsil 

məqsədlərinə doğru şagirdin irəliləyişi haqqında 

məlumatın toplanması üçün istifadə olunan pro-

sesdir. Summativ qiymətləndirmə şagirdlərin 

biliyinin inkişafı, təhsil proqramlarının səmərəlili-

yi, təhsil müəssisəsində tədrisin təşkilinin effek-

tivliyi haqqında məlumat almaq üçün bir vasitədir. 



Arzu Nemət qızı Baxşəliyeva 

228 Research Papers of the Institute of Education of the Azerbaijan Republic, Volume: 85, Number: 4, 2018 

ABŞ tədqiqatçısı Glazer Nirit də öz araş-

dırmalarında şagird nailiyyətlərinin summativ 

qiymətləndirilməsinə xüsusi yer ayırmışdır. 

Amerikalı alim summativ qiymətləndirmədən 

danışarkən fikirlərinin belə ifadə edir: “Summa-

tiv qiymətləndirmə təlim nəticələri ilə maraqlı 

tərəflər arasında əks-əlaqəni, təlimin səmərə və 

keyfiyyətini barədə hesabatlılığı təmin etmək 

üçün istifadə olunur. Summativ qiymətləndirmə 

hər fəslin və tədris ilinin sonunda keçirilir. 

Onun nəticələri rəqəmlə, hərflə və ya ballarla 

ifadə oluna bilər.” [10, 277]. 

Digər ABŞ tədqiqatçısı Connie Moss öz 

əsərlərində şagird nailiyyətlərinin summativ qiy-

mətləndirilməsinin nəticələrindən müxtəlif məq-

sədlər üçün istifadə etməyin mümkün olduğunu 

qeyd edir. C. Moss araşdırmalarında iddia edir ki, 

summativ qiymətləndirmənin nəticələrinə əsasən 

müəllimlərin sertifikatlaşdırılması, əlavə təhsilə 

cəlb edilməsi, məktəbin fəaliyyətinin qiymət-

ləndirilməsinin aparılması mümkündür [11]. 

Summativ qiymətləndirmə təhsil prosesi-

nin müəyyən mərhələlərinin sonunda şagirdlərin 

akademik nailiyyətlərinin qiymətləndirilməsini 

nəzərdə tutur. Bu qiymətləndirmənin aparılma-

sında məqsəd şagirdlərin nailiyyətlərinin tətbiq 

olunmuş kurikulumun tələblərinə uyğunluğunu 

öyrənməkdir [12]. 

Pedaqoji ədəbiyyatı araşdırarkən məlum 

oldu ki, istər yerli, istərsə də xarici alim, peda-

qoq, psixoloq və metodistlər müxtəlif vaxtlarda 

tədqiq olunan problemlə bağlı maraqlı fikirlər 

söyləmişlər. 

Problemlə bağlı pedaqoji, psixoloji və me-

todik ədəbiyyatın araşdırılması zamanı adı çəki-

lən alimlərin fikirlərinə əsaslanaraq belə bir nə-

ticəyə gəlirik ki, şagird nailiyyətlərinin summa-

tiv qiymətləndirilməsi daha çox tədris olunmuş 

məzmunu şagirdlərin mənimsəməsini, necə yad-

da saxlamasını ölçməyə xidmət edir. 

Deyilənlərdən belə nəticəyə gəlmək olur 

ki, təlim prosesinin keyfiyyətinin artırılması üç-

ün şagird nailiyyətlərinin summativ qiymətlən-

dirilməsi həm planlı, həm də məqsədyönlü fəa-

liyyətdir. Summativ qiymətləndirmə (ümumiy-

yətlə, qiymətləndirmə) təlim prosesinin səmə-

rəliliyini xarakterizə edən əsas göstəricilərdən 

biridir. Şagird nailiyyətlərinin summativ qiy-

mətləndirilməsi şagirdlər, onların valideynləri, 

müəllimlər, məktəb rəhbərliyi, ümumiyyətlə, 

qiymətləndirmənin nəticələrini araşdıran və on-

dan istifadə edən və bu nəticələrə əsasən təhsili 

idarəetmə qərarları verən hər kəs üçün vacibdir. 

Aydındır ki, təhsil müəssisələrində keyfiyyətin 

daha da yüksəldilməsi üçün təlim prosesinin 

yekunu barədə sistemli, doğru və müfəssəl 

məlumat almaq çox vacibdir. Apardığımız təd-

qiqatlar nəticəsində belə qənaətə gəlirik ki, 

ümumtəhsil müəssisələrində şagird nailiyyətləri-

nin summativ qiymətləndirilməsini planlı şəkil-

də həyata keçirmək üçün qiymətləndirmə vasitə-

ləri dəqiq müəyyənləşdirilməlidir. Şagirdlərin 

təlim nailiyyətlərinin summativ qiymətləndiril-

məsində əsas vəzifə dövlət təhsil standartları 

əsasında hazırlanmış təlim materiallarını şagird-

lərin hansı səviyyədə mənimsədiyini müəyyən 

etməkdir. 
Problemin aktuallığı. Müasir dövrdə şagird 

nailiyyətlərinin məktəbdaxili qiymətləndirilməsi 

xüsusi aktuallıq kəsb edir. Bu baxımdan beynəlxalq 

təcrübənin öyrənilməsi və dünyanın inkişaf etmiş bir 

sıra ölkələrinin pedaqoq və psixoloqlarının tədqiqat-

larının nəticələrinin öyrənilməsi xüsusi əhəmiyyət 

daşıyır. 

Problemin elmi yeniliyi. Təlim prosesinin 

keyfiyyətinin yüksəldilməsinə təsir edən əsas 

faktorlardan biri kimi şagird nailiyyətlərinin 

məktəbdaxili qiymətləndirilməsi sahəsində ilk dəfə 

beynəlxalq təcrübə öyrənilmişdir. 

Problemin praktik əhəmiyyəti. Ümumtəhsil 

məktəblərində təlim prosesinin keyfiyyətinin yük-

səldilməsində şagird nailiyyətlərinin məktəbdaxili 

qiymətləndirilməsinin nəticələrindən istifadə mühüm 

rol oynayacaqdır. 

